
CONVENIO DE COLABORACION ENTRE A XUNTA DE GALICIA E O CONCELLO DE VI-
LANOVA DE AROUSA PARA A EXECUCION DO PROXECTO DENOMINADO REFORMA
DE EDIFICIO EXISTENTE PARA O SEU USO POLAS FORZAS DO ORDE

Santiago de Compostela, na data da sinatura dixital

REUNIDOS

Dunha parte, Alfonso Rueda Valenzuela, vicepresidente primeiro e conselleiro de Presiden-
cia, Xustiza e Turismo, actuando en nome e representacion da Xunta de Galicia, en virtude
do Decreto 112/2020, do 6 de setembro, polo que se nomean os titulares das vicepresiden-
cias e consellerias da Xunta de Galicia, no exercicio das facultades que lle confire o artigo

34 da Lei 1/1983, do 22 de febreiro, reguladora da Xunta e da sua presidencia

Pola outra parte, Gonzalo Duran Hermida, alcalde do Concello de Vilanova de Arousa
actuando en virtude das facultades representativas que lle atribue o artigo 21.1 b) da Lei
7/1985, de 2 de abiril, reguladora das bases do réxime local e 61.1.a) da Lei 5/1997, do 22

de xullo, de Administracion Local de Galicia.

Ambas as duas partes recofiecense mutuamente, na calidade en que intervefen,

capacidade legal suficiente para o outorgamento deste convenio e para o efecto,

EXPONEN

PRIMEIRO.- As administraciéns publicas poden celebrar convenios de colaboracién coas
corporacions locais ou con outros entes de dereito publico e con persoas fisicas ou xuridicas
suxeitas ao dereito privado, ao abeiro do disposto no artigo 48 da Lei 40/2015 do 1 de

outubro de réxime xuridico do sector publico.

SEGUNDO.- Entre as competencias que lle corresponden a Xunta de Galicia no relativo as
relacions coas entidades locais galegas, de acordo co disposto nos artigos 194 e 195 da Lei
5/1997, do 22 de xullo, de Administracion local de Galicia, estd a de cooperacion e

colaboracién, podéndose levar a cabo mediante subvenciéns eventuais ou continuas e a

subscricion de convenios.

TERCEIRO.- O Decreto 214/2020, de 3 de decembro, polo que se establece a estrutura or-
ganica da Vicepresidencia primeira e Conselleria de Presidencia, Xustiza e Turismo, atribue-
lle a este departamento, a elaboracion, proposta e execucion da politica do Goberno Galego
en materia de Administracion Local atribuindolle, entre outras, as competencias en materia
de asistencia a Administracion Local, asi como o fomento das lifias de colaboracién coas

Entidades Locais.

CUARTO.- Que, segundo dispofien os artigos 25 e 26.1 da Lei 7/1985, do 2 de abiril,
Reguladora das Bases do Réxime Local e os artigos 80 e 81 da Lei 5/1997, do 22 de xullo,
de Administracion Local de Galicia, os concellos deberan prestar & sua cidadania os
servizos publicos que contriblan a satisfacer as necesidades e aspiracions da comunidade

de vecinos.

Pola sua banda, a Comunidade Auténoma de Galicia busca garantir un equilibrio no territorio
galego entre o medio rural e urbano, o interior e a costa que permita o desenvolvemento
economico da totalidade do territorio e que os cidadans galegos tefian unhas Optimas
condiciéns de vida, con independencia do seu lugar de residencia, potenciando e apoiando
a prestacion de servizos por parte dos nosos concellos, como Administracién mais préxima

aos administrados e converténdoos en motor do desenvolvemento econdmico rexional.

QUINTO.- O Concello de Vilanova de Arousa expuxo a necesidade de executar o proxecto
denominado “Reforma de edificio existente para o seu uso polas forzas do orde” que ten por
obxecto a realizacién das obras necesarias para reformar o local propiedade do citado concello
sito no numero 16 da rda Aromas de Lenda, que actualmente se atopa sen uso para destinalo
a albergar as dependencias das forzas do orde. Estas actuacion suporan unha mellora moi
importante nos servizos vecifiais do Concello de Vilanova de Arousa ao dotarse de
dependencias da Garda Civil, o que impulsara e coordinara a seguridade cidada neste

concello.

Esta actuacion resulta de interese para a Xunta de Galicia polo que supdn de potenciacion e
apoio a prestacién de servizos por parte dos nosos concellos, como Administracion mais
proxima aos administrados, un apoio especialmente necesario neste caso considerando as
especiais circunstancias do concello de Vilanova de Arousa que vefien a incidir nun contexto
dun escenario orzamentario fortemente restritivo do que deriva, entre outras consecuencias,
as dificultades do concello para afrontar os compromisos econdémicos que a execucion das

actuaciéns obxecto de subvencion representan para a facenda municipal.

A conxuntura descrita e 0 obxectivo da actuacion asi como a existencia de crédito axeitado e
suficiente para a sua aplicacion eficaz na obras de Reforma de edificio existente para o seu
uso polas forzas do orde acreditan a existencia de razéns de interese publico que xustifican o
recurso ao procedemento excepcional de concesion directa dunha subvencién a favor do

concello de Vilanova de Arousa.

SEXTO.- Conforme co establecido no artigo 26.2° da Lei 9/2007, do 13 de xuno, de
subvencions de Galicia, faise constar que neste convenio non son de aplicaciéon os
principios de publicidade e concorrencia publica, xa que o obxecto do convenio € atender as
circunstancias especificas do concello de Vilanova de Arousa, no que se fai preciso que o
concello conte coas instalacions municipais necesarias para o desenvolvemento das
funciéns que ten encomendadas, de xeito que posibilite a prestacion dos servizos municipais

a vecinanza.

SETIMO.- O concello cumpre cos requisitos para obter a condicion de beneficiario da
subvencion de acordo co disposto no artigo 10 Lei 9/2007, do 13 de xuno, de subvencions
de Galicia. Asi mesmo, acreditou o cumprimento do deber de remisiéon da conta xeral do

exercicio 2019 ao Consello de Contas de Galicia.

OITAVO.- Asi, co fin de materializar a cooperacion antes descrita, e estimando que
concorren as circunstancias que asi o aconsellan, a Xunta de Galicia, a través da
Vicepresidencia primeira e Conselleria de Presidencia, Xustiza e Turismo , acorda subscribir
o presente convenio de cooperacion co concello de Vilanova de Arousa para a execucion do
proxecto denominado Reforma de edificio existente para o seu uso polas forzas do orde, de

conformidade coas sequintes

CLAUSULAS

PRIMEIRA .- Obxecto

O obxecto do presente convenio € fixar as lifias de cooperacion entre a Vicepresidencia primei-
ra e Conselleria de Presidencia, Xustiza e Turismo e o Concello de Vilanova de Arousa para a
execucion do proxecto denominado Reforma de edificio existente para o seu uso polas forzas
do orde, cun orzamento total de 48.000 euros, (IVE incluido), segundo o proxecto do mesmo
titulo, elaborado pola arquitecta municipal en xuno de 2021, cuxo orzamento se xunta como

anexo | a este convenio e do cal forma parte.

SEGUNDA .- Obrigas do Concello.

Ademais das establecidas con caracter xeral na Lei 9/2007, do 13 de xufio, de subvenciéns
de Galicia e na sta normativa de desenvolvemento, son obrigas do concello de Vilanova de

Arousa:

1. Destinar os fondos que se perciban ao obxecto concreto para o que se concede esta
subvencion, executar as actuacions que constitien o obxecto deste convenio e

cumprir todas as condiciéns e obrigas recollidas nel.

2. Xustificar ante o 6rgano concedente o cumprimento da finalidade da subvencion, a
realizacion da actividade ou adopcién do comportamento que fundamentou a sua

concesion e o seu custo real, nos termos establecidos neste convenio.

3. Proceder ao reintegro, total ou parcial, das cantidades percibidas, se as houbese,
xunto cos xuros de demora correspondentes, segundo o procedemento establecido

no artigo 38 da Lei de subvencions de Galicia, nos seguintes supostos:
a. Incumprimento das condiciéns establecidas para a concesion da subvencion.

b. Incumprimento da obriga de xustificar o pagamento efectivo nos termos

establecidos na clausula oitava deste convenio.

C. Reintegrarase o exceso de financiamento publico polo importe pagado que

exceda da cantidade resultante de aplicar ao gasto xustificado a porcentaxe de
subvencion correspondente, nos termos do artigo 21 do Decreto 11/2009, do 8 de

xaneiro.

d. Nos suposto de que se produza exceso das subvencions percibidas de distintas
entidades publicas respecto do custo do proxecto ou actividade, nos termos do
artigo 23 do Decreto 11/2009, do 8 de xaneiro.

e. Incumprimento das obrigas establecidas no artigo 11 e 15 da Lei 9/2007, do 13 de

xufio, de subvencions de Galicia.

f. Nos demais supostos de aplicacion, nomeadamente os establecidos no artigo 33
da Lei 9/2007, do 13 de xufio.

4. Tramitar o expediente de contratacién da obra conforme a normativa de aplicacién no
ambito local e, especificamente, a que rexe as contratacions das administracions
publicas; sera o concello contratante o responsable directo das consecuencias que

dos incumprimentos puidesen derivar.

5. Destinar os bens ao fin concreto para o que se concede a subvencién durante un
periodo minimo de cinco anos, procedendo ao reintegro das cantidades percibidas
no caso de incumprimento desta obriga. A axuda s6 sera definitiva se non sofre
antes de transcorridos cinco anos do seu remate unha modificacion que afecte a

natureza do investimento.

6. Consentir expresamente a inclusion dos datos relevantes deste convenio nos
rexistros publicos que proceda, conforme coa disposicion adicional do Decreto 132/2006, do
27 de xullo, polo que se regulan os rexistros publicos creados nos artigos 44 e 45 da Lei
7/2005, do 29 de decembro, dos orzamentos xerais da comunidade autébnoma para o

exercicio 2006 e artigo 16 da Lei 9/2007, do 13 de xufio, de subvencions de Galicia.

7. Prestar a colaboracion e facilitar canta documentacion lle sexa requirida, no exercicio
das funciéns de control que lle corresponden a Intervencion Xeral da Comunidade

Autéonoma. ao Consello de Contas e ao Tribunal de Contas, asi como o sometemento

as actuacions de supervision e control previstas na Lei 9/2007, do 13 de xufio, de
subvencions de Galicia. asi como as xerais derivadas da aplicacion da normativa de

axudas e subvencions.

TERCEIRA.- Obrigas da Vicepresidencia primeira e Conselleria de Presidencia, Xustiza e

Turismo

A Xunta de Galicia, a través da Vicepresidencia primeira e Conselleria de Presidencia,
Xustiza e Turismo cooperara na realizacion da actuacion a que se refire a clausula primeira
deste convenio de cooperacién, mediante a achega maxima de corenta e oito mil euros
(48.000 €) con cargo a aplicacion orzamentaria 05.21.121A.760.0 (CP 2015 00088). Esta
cantidade representa o 100 % do orzamento total do proxecto que constitle o obxecto deste

convenio.

No caso de que o investimento realizado tefia un custo inferior ao inicialmente previsto e
sempre que isto non supofia unha realizacion deficiente da totalidade do proxecto, a contia
da subvencion reducirase proporcionalmente, manténdose constante a porcentaxe da axuda

respecto ao custo total do investimento.
CUARTA.- Gastos subvencionables

Ao abeiro deste convenio poderan financiarse os gastos nos que incorra o concello para a
execucion do proxecto obxecto do convenio; incluense aqueles gastos que se tefan
efectuado con anterioridade & sinatura deste, sempre que se trate de gastos

correspondentes ao actual exercicio econémico.

Con caracter xeral, considerarase gasto realizado cando se tefia contabilizado o
recofiecemento da obriga polo érgano competente da entidade local, non obstante no caso
de realizarse pagamentos anticipados considerarase gasto realizado o que foi efectivamente
pagado pola entidade local beneficiaria con anterioridade a finalizacion do periodo de

xustificacion determinado na clausula sexta.

QUINTA.- Conta xustificativa

Para xustificar a aplicacion dos fondos percibidos, o concello de Vilanova de Arousa debera
acreditar a execucion do proxecto subvencionado mediante a presentacién da seguinte

documentacion:

a) Certificacién da intervencion ou do érgano que tefa atribuidas as facultades de
control da toma de razén en contabilidade e do cumprimento da finalidade para a cal foi

concedida.

b) Certificacion expedida polo secretario/a do concello, co visto e prace do alcalde,
relativa & aprobacion polo érgano competente da conta xustificativa da subvencién

en que se faga constar, como minimo, de forma detallada:
1. O cumprimento da finalidade da subvencion.

2. Os distintos conceptos e contias correspondentes aos gastos totais soportados
pola entidade beneficiaria imputables a actuacion subvencionada coa seguinte relacion:
identificacion do/a acredor/a, certificacions de obra, numero de factura ou documento
equivalente, importe, data de emision e data de recofiecemento da obriga polo érgano

competente.

3. Unha relacion detallada doutros ingresos ou subvencions que financiasen a

actividade subvencionada con indicacién do importe e a sua procedencia.

4. De ser o caso, os tres orzamentos que se esixen en aplicacion do artigo 29.3 da

Lei 9/2007, do 13 de xuno, de subvencions de Galicia.

c) Declaracion complementaria referida & obtencion doutras subvencidns, axudas ou

recursos que financien as actividades obxecto do convenio.

d) Declaracion responsable na que se faga constar que a entidade local non esta
incursa en ningunha das prohibicions establecidas no artigo 10, nimeros 2 e 3, da
Lei 9/2007, do 13 de xuno, de subvenciéns de Galicia, para obter a condicién de

hanafiriarin Aiinha gubvenC|én

Para os efectos do previsto nos artigos 11.e), 31.7 e concordantes da Lei de
subvencions de Galicia, esta declaracion sera documento suficiente para acreditar
que o concello se atopa ao corrente das suas obrigas tributarias e fronte a
Seguridade Social e que non ten pendente de pagamento ningunha outra débeda
coa administracion publica da Comunidade Auténoma e que non é debedor por

resolucion de procedemento de reintegro.

Nos supostos previstos no artigo 29.3 da Lei 9/2007, de subvencions de Galicia,
copia compulsada da resolucion de adxudicacién da obra onde quede acreditado o
cumprimento do establecido no segundo paragrafo do artigo 31.3 da Lei 38/2003, do

17 de novembro, xeral de subvencions.

No suposto de obras realizadas con medios propios pola entidade local beneficiaria,

achegarase a seguinte documentacién adicional:

A certificacion do apartado b) contera ademais unha relacion dos gastos
efectuados con medios ou recursos propios, ordenada segundo o concepto a que

se atribue.

Unha certificacién emitida polo/a secretario/a-interventor/a ou interventor/a de que
os gastos relacionados foron aplicados ao cumprimento do proxecto

subvencionado.

A vista desta documentacién, a Secretaria Xeral Técnica da Vicepresidencia primeira e

Conselleria de Presidencia, Xustiza e Turismo expedira certificacion acreditativa do

cumprimento polo concello beneficiario, e dentro dos prazos establecidos, dos requisitos

esixidos neste convenio para proceder ao pagamento da subvencion.

A data limite para a execucion das actuacions subvencionadas e para presentar a

documentacion xustificativa da subvencion sera o 15 de decembro de 2021.

SEXTA. .- Perda do dereito ao cobramento da subvencion

Producirase a perda do dereito ao cobramento total ou parcial da subvencién no suposto de

falta de xustificacion ou concorrencia dalgunha das causas previstas no artigo 33 da Lei de

subvencions de Galicia e demais lexislacion aplicable.

Sen prexuizo de calquera outra causa que derive da normativa aplicable, constitien en todo

caso unha causa de perda do dereito ao cobramento da subvencién as seguintes:

a) Non presentar toda a documentacion xustificativa en tempo e forma, de

conformidade co previsto na clausula sexta deste convenio.

b) Incumprimento das condicions establecidas para a concesion da subvencion. Sen
prexuizo doutros supostos, considerarase incumprimento das condicions

establecidas para a concesién as seguintes:

- Non executar o proxecto completo que fundamentou a resolucion de concesion.
En todo caso, entenderase que non se executou o proxecto completo cando a
baixa sobre o orzamento inicial implique unha execucién deste orzamento

inferior ao 60%.

- Non solicitar e obter o minimo de 3 ofertas esixidas polo artigo 29.3 da Lei de
subvencions de Galicia e a falta ou insuficiente acreditacion de que a eleccion entre
as ofertas se realizou con base en criterios de eficiencia e economiae que recaeu

na oferta econdmica mais vantaxosa.

- O incumprimento da obriga de acreditar a execucidon do proxecto subvencionado
antes da finalizacion do prazo de xustificacion, nos termos establecidos na

clausula sexta.

A perda do dereito ao cobramento sera total ou parcial, segundo afecte todas ou algunha

das actuacions que integran o proxecto ou as anualidades en que se distrible a subvencion.

SETIMA.- Subcontratacién parcial ou total.-

1. Para a execucion do proxecto que constitie o obxecto deste convenio o concello de
Vilanova de Arousa podera subcontratar parcial ou totalmente o investimento
subvencionado, salvo que o impida a sua natureza. En ningun caso poderan
subcontratarse actuacions ou partidas que, aumentando o custo do proxecto

subvencionado, non acheguen valor engadido ao seu contido.

Os contratistas quedaran obrigados soamente ante a entidade beneficiaria, que asumira

a total responsabilidade da execucion do proxecto subvencionado fronte a

Administracion concedente.

2. A tramitacion da contratacién das obras, equipamentos ou servizos sera realizada polas
entidades beneficiarias conforme a normativa vixente en materia de contrataciéon do
sector publico, especificamente a que rexe as contratacidns das entidades locais, e
seran estas as responsables directas das consecuencias que dos incumprimentos

poidan derivar.

3. Cando o importe do gasto subvencionable supere as contias establecidas para o
contrato menor na Lei 9/2017, do 8 de novembro, de contratos do sector publico, pola
que se traspofien ao ordenamento xuridico espafol as directivas do Parlamento Europeo
e do Consello 2014/23/UE e 2014/24/UE, do 26 de febreiro de 2014, as entidades
beneficiarias deberan acreditar, xunto coa documentacion xustificativa da subvencion, a
publicacion do anuncio da licitacion do contrato por calquera dos medios establecidos no

artigo 347 da devandita lei.

Tamén deberan achegar a resolucién de adxudicacion da obra e/ou equipamento, na cal
se xustifique que a eleccién entre as ofertas presentadas se realizou con base en
criterios de adxudicacion fundados na mellor relacion-calidade prezo ou, nos supostos

permitidos pola lei, nun unico criterio relacionado cos custos.

OITAVA. Efectividade dos pagamentos

Considerarase gasto realizado cando se tefia contabilizado o recofiecemento da obriga polo

o6rgano competente da entidade local.

Neste suposto, o concello beneficiario esta obrigado a acreditar documentalmente, mediante
xustificante orixinal de transferencia bancaria, a efectividade dos pagamentos dos gastos
correspondentes a actuacioén subvencionada, incorporados na relacion indicada na clausula
sexta, letra b).2, no prazo maximo de sesenta dias naturais contados a partir da data do

ingreso na conta bancaria do aboamento da subvencién concedida.

O xustificante da transferencia bancaria estara debidamente identificada e selada pola

entidade bancaria.

No suposto de que o pagamento se realice mediante banca electronica, o xustificante da

transferencia bancaria debera presentarse asinado e selado pola persoa representante da

entidade beneficiaria das subvencions.

NOVENA. Reintegros

Procedera o reintegro parcial ou total da subvencion nos casos previstos no artigo 33 da Lei
9/2007, do 13 de xufio, de subvencions de Galicia e concordantes do Decreto 11/2009 do 8

de xaneiro.

No caso de producirse o incumprimento das obrigas do beneficiario da subvencién recollidas
na clausula segunda deste convenio ou calquera outra das sinaladas no artigo 11° da Lei de
subvenciéns de Galicia e demais lexislacién aplicable, o concello comprométese a reintegrar
as cantidades percibidas, se as houbese, xunto cos xuros de demora que deba aquel,

segundo o procedemento establecido no titulo Il do mesmo texto legal.

Procedera o reintegro proporcional se o custo efectivo final do proxecto resulta inferior ao
orzado. O eventual exceso de financiamento publico calcularase tomando como referencia a
proporcion que a achega debe alcanzar respecto do custo total, de conformidade co previsto

na clausula terceira deste convenio.

Igualmente, de conformidade co disposto no artigo 17.3 da Lei 9/2007, do 13 de xufio,
procedera o reintegro do exceso percibido no suposto de que o importe da axuda, illada ou
en concorrencia con subvencions ou axudas, ingresos ou recursos, supere o custo da

actividade subvencionada.

De resolverse o convenio, a Vicepresidencia primeira e Conselleria de Presidencia, Xustiza

e Turismo podera esixir o reintegro das cantidades achegadas, de ser o caso.

DECIMA.- Compatibilidade con outras subvenciéns

Conforme o disposto no artigo 40.1°, letra d) do Decreto 11/2009, a achega econdmica
prevista no presente instrumento sera compatible con outras subvenciéns, ingresos ou
recursos para a mesma finalidade, procedentes de calquera Administracion ou entes

publicos ou privados, nacionais, da Uniéon Europea e/ou organismos internacionais.

Porén, o importe da subvencién en ningun caso podera ser de tal contia que, illadamente ou
en concorrencia con outras subvencions, axudas, ingresos ou recursos, supere o custo da

obra ou equipamento subvencionados.

DECIMO PRIMEIRA.- Facultades de inspeccién

A Vicepresidencia primeira e Conselleria de Presidencia, Xustiza e Turismo, a través dos
seus servizos técnicos resérvase a facultade de realizar as inspeccions e comprobacions
que considere necesarias co fin de asegurar o cumprimento das normas e requisitos cos que

se concede esta axuda.

DECIMO SEGUNDA.-Seguimento do convenio

Para facilitar o seguimento e cumprimento do convenio, constituirase unha Comision Mixta,
integrada por un representante da Vicepresidencia primeira e Conselleria de Presidencia,

Xustiza e Turismo e un representante do concello.

A Comisiéon mixta podera ditar as stas propias normas de funcionamento, debéndose reunir

cando asi 0 solicite algunha das partes. As suas funcions seran:

- Interpretacion do convenio

- Proposta, de ser o caso, de addendas

- Coordinacion das funciéns de ambas as duas administraciéns

- Calquera outras relacionadas co desenvolvemento deste convenio

DECIMO TERCEIRA.- Causas de resolucion

O presente convenio resolverase:

a) Por incumprimento total ou parcial dalgunha das estipulacidons que o regulan.

b) Polo transcurso do tempo fixado sen que se execute ou xustifique o investimento

obxecto da subvencion nos termos establecidos neste convenio.

DECIMO CUARTA.- Vixencia do Convenio

Sen prexuizo do establecido na clausula cuarta, o presente convenio entrara en vigor o dia

da sua sinatura e estendera a sua vixencia ata o 30 de decembro de 2021.

DECIMO QUINTA.- Natureza do Convenio

O presente convenio ten natureza administrativa e as discrepancias que xurdan pola sua
aplicaciéon seran resoltas, logo de informe ou proposta da comision de seguimento, pola
Vicepresidencia primeira e Conselleria de Presidencia, Xustiza e Turismo, quedando as
partes suxeitas a xurisdicidon contencioso-administrativa para a resolucién de calquera

conflito que puidese xurdir na sua aplicacion.

DECIMO SEXTA. Publicidade do convenio

As partes asinantes do convenio manifestan o seu consentimento para que os datos
persoais que constan neste convenio, asi como o resto das especificaciéns contidas no

mesmo, poidan ser publicados no Portal da Transparencia e Goberno Aberto.
En cumprimento do disposto nos artigos 18 e 20.8 da Lei 38/2003, do 17 de novembro, xeral

de subvenciéns, comunicarase a subscricion deste convenio a Base de Datos Nacional de

Subvencidns, que opera como sistema nacional de publicidade de subvencions.

DECIMO SETIMA.- Normativa aplicable

thCtB

En todo o non previsto expresamente polo presente convenio estarase ao disposto na Lei

9/2007, do 13 de xufo, de subvencions de Galicia, no Decreto 11/2009, do 8 de xaneiro,

polo que se aproba o Regulamento da Lei de Subvencions e no Decreto 193/2011, do 6 de

outubro, polo que se regulan especialidades nas subvencidns as entidades locais galegas e

demais normativa de aplicacion.

E en proba de conformidade co expresado neste convenio, asinase polas partes

comparecentes, no lugar e data que se sinalan no encabezamento.

O vicepresidente primeiro e conselleiro de

Presidencia, Xustiza e Turismo

O alcalde do concello de Vilanova de Arousa

Alfonso Rueda Valenzuela

Gonzalo Duran Hermida

RESUMEN DE PRESUPUESTO

CAPITULO RESUMEN EUROS
1 DEMOLICIONES. 635,35
2 ALBANILERIA 853,86
3 SOLADOS Y ALICATADOS ......oovivveniimsssiansisinssissinsinas 5.114,53
4 DIVISIONES INTERIORES............coou..e. 7.906,12
5 REVESTIMIENTOS Y FALSOS TECHOS, 4.196,80
6 CARPINTERI.......co0.. . 4.080,80
7 SANEAMIENTO, FONTANERIA Y SANITARIOS S— 4.023,89
8 ELECTRICIDAD E ILUMINACION. A R 3 N Y S TR RS R SR 5.212,04
9 TELECOMUNICACIONES.. 1.057,72
10 o134, 01 LO—— 254,54

TOTAL EJECUCION MATERIAL 33.335,65

13,00% Gastos generales...........oveurinrirens 4,333,63
6,00% Beneficio i i 2.000,14

SUMA DE G.G.y B.l. 6.333,77
21,00% LV.A 8.330,58

TOTAL PRESUPUESTO CONTRATA 48.000,00
TOTAL PRESUPUESTO GENERAL 48.000,00
Asciende el presupuesto general a la ex presada canfidad de CUARENTA Y OCHO MIL EUROS

julio de 2021.

Asinado por: RUEDA VALENZUELA, ALFONSO
Cargo: Vicepresidente primeiro e Cons.de Presidencia,

Data e hora: 29/07/2021 13:17:01

Xustiza e Turismo

Asinado por: DURAN HERMIDA, GONZALO

Cargo: Alcalde (Vilanova de Arousa)
Data e hora: 29/07/2021 12:17:09

